
Pou Piblikasyon Imedya: 18/11/2025 GOUVENE KATHY HOCHUL

GOUVENE HOCHUL ANONSE 63 MILYON DOLA NAN SIBVANSYON POU ATIZAY
AK KILTI KE KONSEY ETA NOUYOK POU ZEV ATISTIK LA TE AKODE

Fon yo sipote oganizasyon san bi likratif nan domn atistik ak kiltirel nan tout 10
rejyon yo ak yon kantite atis istorik

Konsey Eta Nouyok pou Zev Atisitik te akode plis pase 80 milyon dola
sibvansyon pou ane fiskal 2026

Gouvene Kathy Hochul anonse jodi a plis pase 2,400 sibvansyon ki totalize plis pase 63
milyon dola pou sipote oganizasyon atistik ak kiltirél san bi likratif yo ak atis endividyel
atrave Konsey Eta Nouyok pou Zev Atistik (New York State Council on the Arts) la.
Avék plis pase 17 milyon dola ki te deja akode kom sibvansyon plizyé ane, faz
finansman sa a pote total sibvansyon NYSCA pou Ane Fiskal 2026 la nan 80.9 milyon
dola.

"Sekte atistik ak kiltirel Nouyok la se yon poto mitan idantite eta a, epi n ap fé gwo
envestisman pou asire li rete solid", Gouvene Hochul te deklare. "Sibvansyon sa yo
pral ede atis ak oganizasyon nan chak rejyon, pou nouri ekonomi lokal yo epi elaji akse
ak atizay. Felisitasyon pou tout moun ki resevwa sibvansyon yo — talan ak devouman
nou ede ranfose avni Nouyok."

Plis pase mwatye nan sibvansyon Sipd pou Oganizasyon yo te ale nan dganizasyon
san bi likratif nan domen atistik ak Kiltirel ki gen bidjé anba 500,000 dola, epi 71 pousan
te bay enstitisyon ki gen bidjé anba 1 milyon dola atravé eta a. Yo te anonse benefisye
kat kategori sibvansyon diferan pou ane fiskal 2026 la: Sipd pou Oganizasyon yo, Sipd
pou Atis yo, Opotinite Sible yo, epi Sibvansyon ak Sevis yo. Ou ka jwenn lis konple
sibvansyon yo akode yo isit |a.

NYSCA aksepte aplikasyon kounye a pou 80 milyon dola nan sibvansyon pou Fon
Pwoje Kapital (Capital Projects Fund, CPF) pou Atizay, ki pral fini 13 janvye 2026 a 5
p.m. Fon Pwojé Kapital NYSCA a envesti nan enstalasyon kapital ak pwoje ekspansyon
pou oganizasyon kiltirel san bi likratif ki favorize akse, dives pwogram, anviwonman
dirab ak plis anko. Finansman sa a ede prezeve epi kreye djob ki kontribye a kwasans
sekte atistik ak touristik Nouyok. Vizite sitweb NYSCA a pou plis detay.

Direkte Egzekitif Konséy Zeéev Atistik Eta Nouyok la, Erika Mallin, te deklare,
"Pandan moman difisil sa yo, Konsey Eta Nouyok pou Atizay la te yon finanse solid ak
inovan. Sibvansyon sa yo pral sevi atis ak oganizasyon nan chak rejyon ak konte, pou
nouri ekonomi nou an epi sevi kominote nou yo. Nou konnen sip0 sa a se pa selman
yon envestisman nan atizay; se yon envestisman nan avni Nouyok. Felisitasyon pou
tout moun ki te resevwa sibvansyon pou ane fiskal 2026 nou yo epi mesi pou
péseverans nou, kreyativite nou, ak sévis san pran souf nou bay Eta Nouyok la."

PrezidanKonsey Atizay Eta Nouyok la, Patrick Willingham, te deklare, "Avek sipo
san fay Gouvene Hochul ak Lejislati nou an, Konseéy la fye pou felisite moun ki resevwa
sibvansyon ane sa a, ke efo kolektif yo ranfose epi benefisye nou tout. Mwen vie
rekonet tou travay panelis NYSCA yo, anplwaye yo, ak tout Konsey la, ki gen
devouman ki asire ke sip0 esansyél sa a pral rive nan tout kwen Eta Nouyok la."

Senaté Eta Jose M. Serrano te deklare, "Sekté atistik ak kiltirel pwisan nou an bay fos
kominote, konesans Kkiltirel ak pwosperite ekonomik bay Nouyokeé yo toupatou nan eta
a. Mwen fyé anpil de angajman san fay Nouyok anve mendev kreyatif nou an. Travay
yo enspire nou epi konekte nou, tout pandan y ap atire talan, touris ak envestisman soti
toupatou nan mond lan. Felisitasyon pou tout moun ki resevwa sibvansyon yo, travay
enpotan nou an ede nou reyisi epi amelyore avni nou."

Manm Asanble Ron Kim te deklare, "Envestisman estratejik nan domen atizay la pa
janm te pi enpotan pou pwosperite ak byennét eta nou an, paske li ankouraje touris, li
deklanche kwasans ekonomik, epi li enspire aprantisaj. Mwen felisite Gouvene a ak
koleg mwen yo nan Lejislati a paske yo te sipote finansman esansyél sa a. Pou moun ki
resevwa sibvansyon ane sa a, travay nou esansyeél epi li ede nou imajine epi bati yon
avni ki pi solid e ki pi enklizif. Felisitasyon pou reyalizasyon sa a."

Enfomasyon sou Konséey Eta Nouyok pou Zév Atistik la

Misyon Konsey Atistik Eta Nouyok la se pou ankouraje ak fé avanse ansanm atizay Kilti,
ak kreyativite Eta Nouyok pou tout moun. Pou sipote rekiperasyon kontinyel zev atistik
nan Eta Nouyok, Konsey Atistik la pral akode plis pase 161 milyon dola nan Ane Fiskal
2026 la, pou sévi 0ganizasyon ak atis nan tout 10 rejyon eta yo. Konsey Atistik la fé Kilti
kreatif Nouyok la pwogrese lé li atire lide nan domén nan epi bay opotinite devlopman
oganizasyonel ak devlopman pwofesyonél ak resous enfomasyon. Kreye pa Gouvene
Nelson Rockefeller an 1960 epi kontinye avek sip0 Gouvene Kathy Hochul ak Ko
Lejislatif Eta Nouyok lan, Konsey la se yon ajans ki fe pati Branch Ekzekitif la. Pou plis
enfomasyon sou NYSCA, tanpri vizite arts.ny.gov, epi swiv paj Facebook NYSCA, sou
X @NYSCArts ak Instagram @NYSCouncilontheArts.

